TURAR PÅ VOSS, BOKA SOM INVITERER PÅ TUR
Endeleg er det kome ei eiga bok som fortel deg om fine turar på Voss og som inviterer deg ut på tur.
Sveinung Klyve står for tekst og foto.  Boka er eit samarbeid med Voss Utferdslag og er i ein serie med liknande bøker frå kommunar i Hordaland, laga av Knut Arne Olsen i Bergen. 
Frå eg var liten, har gleda vore stor over å få oppleva stadig nye ting i naturen.  Frå aktiv fuglekikking i 14 års alderen har interessa mi utvikla seg til å omfatta det ein fin ute, og ulike måtar å bruka naturen på. Fotoapparatet har alltid vore med meg på turane for å ta vare på eigne minne og for å gje andre ei oppleving.  

Eg har i denne boka  prøvd å plukka ut 13 turar som eg anbefalar deg å ta. Turane viser litt av den variasjon me har i vår store og vakre kommune.  Ofte er ein best kjend i eige nærområde og det er alltid mange stader ein ikkje har vore. Ein tur og opplevinga av eit område vert påverka av årstida, veret, tida på døgeret, eins eige humør, kven ein er saman med osv. Eg syns alltid det er kjekt å få sjå nye område i Voss, men også å komma attende til dei kjære og kjende.  Jamnlege turar er viktig for kropp og sjel.

På somme turar er målet å gå langt og fort.  Andre turar er på  borna sine premissar, der leik er viktigare enn å nå langt. Det viktige er uansett at ein har det kjekt på tur. 

Boka er ei fin julegåve som dei fleste vil setja pris på og få nytte av. 

Ho er å få kjøpt hjå Vossevangen Libris, hjå Voss turistinformasjon og hjå sportsbutikkane.

Voss er ei bygd med mange fine fjellområde.

Boka ”Fjellturar på Voss” inneheld turforslag frå ein del av desse områda. Turane har variert lengd og vanskegrad. I boka er det forslag til lette familieturar og meir krevjande turar.

På ein del av turane er det og forslag til andre aktivitetar, som padling, ski, og sykling.

Sveinung Klyve, som er redaktør og fotograf, har vore ein sentral person i Borna sitt Turlag like frå starten.Han har med dette god røynsle med familieturar. Han har og vore turleiar på mange andre turar, og er godt kjend i Vossafjella.

Me vonar denne boka kan gjera det lettare å finna turar som passar for alle, og kan bidra til å gjera turane endå meir innhaldsrike.

Mange av turane i denne boka går på Voss Utferdslag sitt rutenett og hytter.  Flinke folk i laget gjer kvart år ein stor dugnadsinnsats for at folk skal kunna gå trygt på merka stiar og overnatta i fjellet.  Me ynskjer deg også velkommen på tur med oss. Me har turar nesten kvar helg både sommar og vinter.  

GOD TUR!

Voss, den 4.oktober 2006.

Kari Johanna Soldal

